
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৮৬
চিত্ত-মুকুর।





২১




জিজ্ঞাসিব ভাবি পুন দেখিনু চাহিয়া,
উথলিয়া পড়ে অশ্রু উজ্জ্বল নয়নে,

অঞ্চলে মুছি নয়ন,  রুদ্ধ কৈল বাতায়ন,
মূর্খ আমি—প্রেম ইহা অন্তরে গোপনে
গলিয়া গলিয়া আজ ঝরিল নয়নে।





২২




রুদ্ধ গবাক্ষর পানে রহিনু চাহিয়া,
ভাবিনু আবার মুক্ত হবে বাতায়ন,

ছুটিল উন্মত্ত মন,  করিবারে উদ্ঘাটন,
নির্দ্দয় কঠিন কাষ্ঠ একটু মোচন,
হইল না দেখাইতে বাসন্তী-বদন।





২৩




আবার সন্ন্যাসী হ’ব বাসন্তীর তরে,
এ জীবনে এ সংসারে ফিরিব না আর,

বাসন্তীর মূর্ত্তি গড়ে,  নিরজনে বক্ষে করে,
গোপনে কাঁদিব সুখে চুম্বি অনিবার,
এ জীবনে বাসন্তী ত হবে না আমার!

ভাল বেসে থাক যদি দুখিনী সরলে,
জনমের মত তবে হও বিস্মরণ,

	        এই পাতাটি অন্য কোনো ভাষায় উপলব্ধ নয়।

